
GOUVÈNÈ CUOMO ANONSE GEN PLIS PASE $66 MILYON POU FINANSE PWOJÈ ENFRASTRIKTI POU 

SIPÒTE SISTÈM DLO PWÒP AK POU STIMILE OPÒTINITE EKONOMIK 

 

Gouvènè Andrew M. Cuomo te anonse jodi a apwobasyon plis pase $66 milyon pou sibvansyon, prè san 

enterè ak sa ak to enterè fèb pou finanse konstriksyon enfrastrikti enpòtan nan 20 sistèm dlo potab ak 

dlo ize atravè Eta New York. Finansman an pral ede pwojè ki finalman pwoteje sante piblik ak 

anviwonman epi sipòte efò espansyon kominotè. 

 

“Yon apwovizyonman dlo nesesè pou sipòte kominote sen ak anviwonman komèsyal sen,” te deklare 

Gouvènè Cuomo. “Grasa $66 milyon ki bay pou lokalite yo devlope ak amelyore sistèm dlo potab ak dlo 

ize atravè eta a, n ap fè envestiman enpòtan nan resous esansyèl sa yo. Ranfòsman enfrastrikti dlo ak 

dlo ize eta a pral pi byen pwoteje sante piblik la, pandan tou l ap ogmante rezistans ak pèfòmans nan 

sistèm yo pou lokalite ka delivre sèvis ak plis efikasite epi atire opòtinite ekonomik.” 

 

Jodi a, sibvansyon yo ak opsyon finansman bon mache te jwenn apwobasyon Konsèy Direksyon New 

York State Environmental Facilities Corporation (EFC). EFC se bra gouvenman eta kap bay finansman bon 

mache pou ede gouvenman lokal finanse nouvo enfrastrikti dlo potab ak dlo ize nan yon manyè efikas ki 

koute bi bon mache. 

 

“Gouvènè Cuomo te fè kreyasyon dyòb tounen yon priyorite epi pwojè enfrastrikti sa yo pa pral 

amelyore kalite dlo sèlman epi pwoteje sante rezidan yo ak anviwonman an, men tou yo pral ogmante 

opòtinite pou kominote devlope sou plan ekonomik,” te deklare Prezidan ak Direktè Egzekitif EFC, 

Matthew Driscoll. “Grasa evalyasyon kredit Triple-A a ak plis pase $13 milya sou fòm mobilizasyon, EFC 

ede kominote jwenn mwayen pou pwojè nan to enterè yo pa jwenn nan kominote pi piti yo.” 

 

Komisyonè DEC Joe Martens te di konsa, “Gouvènè Cuomo rekonèt envestisman nan dlo pwòp peye 

dividann pou anviwonman nou an epi ede kominote atire bznis ak kenbe yon wo nivo kalite vi pou 

rezidan yo. Sibvansyongwo lajan sa yo pral pèmèt kominote antreprann pwojè amelyorasyon kalite dlo 

enpòtan si se pas sa depase mwayen finansye yo epi pral peye dividann anviwonman ak ekonomi 

alontèm.” 

Komisyonè Sante Nirav R. Shah, MD, MPH, te di dlo pwòp se yon priyorite sante piblik ki bay rezilta nan 

plizyè fason, san konte kèk kontaminan, pi bon sante jeneral, epi pwodiktitve amelyore. “Jwenn aksè 

nan dlo pwòp nesesè absoliman pou byennèt rezidan eta nou yo,” te deklare Doktè Shah. “Gouvènè 

Cuomo dwe jwenn konpliman dèske li te reyalize enpòtans pou genyen yon apwovizyonman dlo wo nivo 

kalite nan tout eta a”. 

 

Men 20 pwojè pou kalite dlo yo ki sitiye nan 12 konte nan rejyon nò eta a: 

 

North Country  

• Vilaj Alexandria Bay nan Konte Jefferson: $1.968.000 ($1.440.000 sibvansyon, $528,00 prè) 

• Vilaj Castorland nan Konte Lewis: $1.753.525 ($1.230.750 sibvansyon, $522.775 prè)  

• Vil Clayton nan Konte Jefferson: $5.127.300 ($2.000.000 sibvansyon, $3.127.300) 

• Vilaj Clayton nan Konte Jefferson: $3.710.000 prè 

• Vilaj Gouverneur nan Konte St. Lawrence: $6.100.000 prè 

• Vilaj Lake George nan Konte Warren: $2.200.000 prè 

• Vilaj Lake Placid nan Konte Essex: $4.221.794 prè 

• Vil Leray nan Konte Jefferson: $4.200.000 ($2.000.000 sibvansyon, $2.200.000 prè)  

• Vil St. Armand nan Konte Essex: $5.069.325 ($2.000.000 sibvansyon, $3.069.325 prè) 

• Vil Warrensburg nan Konte Warren: $494.882 prè 

 

Central New York ak Mohawk Valley:  

• Vil Cortlandville nan Konte Cortland: $4.227.000 prè 

• Vilaj Newport nan Konte Herkimer: $2.400.000 ($600.000 sibvansyon, $1.800.000 prè)  

• Vilaj Union Springs nan Konte Cayuga: $1.121.000 prè 

 

Southern Tier  

• Vilaj Bolivar nan Konte Allegany: $4.053.697 ($1.281.400 sibvansyon, $2.772.297 prè) 

• Vilaj Bolivar nan Konte Allegany: $444.783 ($140.600 sibvansyon, $304.183 prè) 

• Vil Corning nan Konte Steuben: $2.600.510 prè 

• Vilaj Richburg nan Konte Allegany: $1.828.524 ($578.000 sibvansyon, $1.250.524 prè)  

• Vil Woodhull nan Konte Steuben: $3.398.893 ($2.000.000 sibvansyon, $1.398.893)  

 

Rejyon Rochester:  

• Vilaj Wolcott nan Konte Wayne: $3.424.610 ($2.000.000 sibvansyon, $1.424.610 prè) 

Hudson Valley  

• Vilaj Monticello nan Konte Sullivan: $7.952.000 prè 

 

W ap jwenn detays sou tout pwojè sa yo sou entènèt sou : www.efc.ny.gov/August2013projects. 

 

Finansman an disponib atravè Clean Water State Revolving Fund, ki plase anba administrasyon konjwen 

EFC ak New York State Department of Environmental Conservation (DEC). Anplis, pwojè dlo potab 

finanse atravè Drinking Water State Revolving Fund ki plase anba administrasyon konjwen EFC ak 

Department of Health. 

 

EFC ap jere pi gwo State Revolving Funds nan peyi a. Ansanm, fon sa yo te bay plis pase $15 milya nan 

finansman bon mache ak sibvansyon pou enfrastrikti kalite dlo nan tout Eta New York.  

### 

